Մարդու իրավունքների  
պաշտպանության միջազգային  օրը
Դեկտեմբերի 11-ին մարդու իրավունքների  պաշտպանության միջազգային  օրվա կապակցությամբ Մեծամոր քաղաքի N1 դպրոցում <Օգոստոսի 23 ազգային դաշինք> իրավապաշտպան կազմակերպությունը և Արմավիրի մարզպետարանը կազմակերպել էին  մրցույթ` <Իմացիր քո իրավունքը> թեմայով: Մինչ մրցույթի սկսվելը  Հայաստանի արհմիությունների  կոնֆեդերացիայի, իրավապաշտպան  կազմակերպության և  Արմավիրի մարզի մեծաթիվ ներկայացուցիչները` մարզպետի  հետ միասին այցելեցին  Վաղարշապատ (Էջմիածին) – Մեծամոր հատվածում գտնվող յոթ սերբ օդաչուներին նվիրված հուշարձան, հարգանքի տուրք մատուցելու:

Նույն օրը Մեծամորի թիվ 1 դպրոցում Մեծամորի և Մրգաշատ գյուղի դպրոցների  թիմերը մրցեցին իրավական գիտելիքների իմացության <ճակատամարտում>: Մրցակից թիմերին ողջյունեցին Արմավիրի մարզպետ Աշոտ Ղահրամանյանը, Հայաստանի արհմիությունների կոնֆեդերացիայի նախագահ  Էդուարդ Թումասյանը, <Օգոստոսի 23, ազգային դաշինք> իրավապաշտպան  կազմակերպության նախագահ  Պուշկին Սերոբյանը, Մեծամորի քաղաքապետ Ռոբերտ Գրիգորյանը:


Մրցույթի արդյունքում ժյուրին, նախագահությամբ Է. Թումասյանի, հաղթող ճանաչեց Մեծամորի թիվ 1  դպրոցի  թիմը:


 Նույն դպրոցի տնօրեն Արեգնազ Առաքելյանը իր երկարամյա բարեխիղճ աշխատանքի համար, պարգևատրվեց ՀԱՄԿ-ի պատվոգրով  և Հայաստանի կրթության և գիտության աշխատողների արհեստակցական կազմակերպությունների ճյուղային հանրապետական միության դրամական պարգևով:  
